
nama BIAN, ada sampe oehauw sama orang toewanja dan Bapanja ada berkoeli di KOAN TIOK TIONG.

Dan PANG BIAN masi ada poenja Enkong dengan iboenja, tingal beroema sama-sama dan Enkongnja soeda toewa sekali.

Itoe waktoe moesin ketjekelik, (kalapuran) soesa beras, dan PANG BIAN dapat oepahan ouwang adjar orang sekola dan beliin beras, dapat berapa gantang beras bawa poelang, piara orang seroema.

Dan PANG BIAN poenja bini saban hari pegi tjari saijoer daon baijam of kangkoneg masok kasi ennio nja dengan intianja.

Dan kaloe PANG BIAN poenja Enkong maoe makan nasi PANG BIAN poenja iboe dengan kasi kehormatan berdiri djaga.

Di belakang kali PANG BIAN poenja Bapa maningal doenia soeda di taro dalem roema dengan baë apa maoe itoe sewaktoe riboet di TIANG TOE, PANG BIAN poenja Bapa poenja peti mait soeda di bongkar oleh soldadoe jang djahat.

Dan PANG BIAN itoe taon ada pegi madjoe Eksaman dan dapat pangkat KIE DJIN dan lagi dapat naek pangkat Tikoan lantas menjaroe, poelang tjari Bapanjapoenja peti, tiada bisa dapat dengan sedi menangis sampe aer matanja koloewar dara lantas datang satoe orang toewa oendjoeken tempatnja lantas soeroe orangnja angkat bawa poelang koeboer bae-bea lagi, itoe bole terbilang anak oehanw maka ada orang aloes toeloeng oendjoeken



FATSAL 118.




Tjerita tempo Karadjahan Tay TJENG TIAUW ada satoe anak moeda dari masi ketjil-ketjil soeda pande bisa soerat bernama ONG SIOE GIOK, TJOUW BOE nja (inma kiai) dapat sakit toewa, saban malem pegi pasang hio minta pada Alla taäla, bijarla TJOUW BOE nja pan-

